
Accord contenant quittance faicte par
jean fores & riviere maries a anne riviere

Comme mariage ayt este traite et [con]sume en saincte
mere l eglise catholicque apostolicque romaine d en(tr)e vidal
douzeilh de guzac et feue florette riviere filhe de michel et
que au contrat dud mariage led michel riviere ayt constitue
en dot et verquiere ausd douzeilh et riviere maries la somme
de soixante livres t(ournoi)s ung lict garny de coytte coissin avec
plume quatre linceulz une couverte et quatre robbes le
tout recogneu tant par led douzeilh q(ue) par jean douzeilh
son pere a lad riviere en et sur tous et ch(ac)ungs leurs
biens l( )hors p(rese)ns et advenir / en ensuivant la coustume
dud guzac et que a suitte de ce lesd douzeilhs ensemble
lad florette riviere estans decedes sans enfans legitimes
provenus dud mariage une nommee jeanne douzeilh ayt
succede aud douzeilhs pere et filz en tous et ch(ac)ungs leurs
biens et en telle quallite iceux jouis et possedes jusques
en l'annee mil cinq cens nonante deux que guilhem et bernard
rivieres honcle et nepveu au moyen du transport par
eulx fait a salby petit marchant de la ville de
rabastens auroient repete led adot porte par lad
riviere sur les biens desd douzeilhs pere et filz par les
mains de raymond laboisse mary de
lad jeanne douzeilhe comme hoirs et bien tenant desd
douzielhs pere et filz le tout evalue et aprecie a la
somme de quatre vingtz livres t(ournoi)s comme resulte du contract
d accord conten(ant) quittance retenu par m(aîtr)e mathieu pages
not(aire) dud rabastens le septiesme jour de jung aud an
mil cinq cens nonante deux et que despuis led contract
le susd bernard riviere ensemble au(tr)e bernard riviere
filz aud guill(aume) ayant jouy de lad entiere somme de
quatre vingtz livres t(ournoi)s dud adot jusques a presant

que peyronne riviere femme a jean fores dit sauvet (sauret) s(o)eur
a lad feue florette et dud guill(aume) rivieres lacquelle advertie
de lad repe(ti)tion de dot estoit en voye de f(er)e demande ausd
bernard et autre bernard rivieres honcle et nepveu de sa part et
troysiesme partie de lad somme de quatre vingtz livres t(ournoi)s comme
coheretiere pour une troysiesme du dot de lad feue florette
riviere avec les apportz legitimes et a ces fins les mettre
en instance en la co(u)r de monsieur le juge ord(inai)re de villemeur et
par ce moyen ce consumer a de grandz frais et despens toutesfois



desirant a ce obvier lesd bernard et autre bernard rivieres
et lad peyronne riviere par lentremise de certains leurs
bons amis sont venus en accord en la forme que s ensuit et
dont ne reste qu'en passer contract pour ce est il que ce jourdhuy
second du mois de decembre mil six cens six avant midy dans
villemeur diocese de mo(n)tauban et sen(echau)cee de th(o)l(os)e soubz le regne de
n(ot)re souverain prince henry quatrie(sme) de ce nom par la grace de dieu
roy de france et de navarre pardevant moy not(aire) et tesmoings
bas nommes personnellemens establys le susd bernard riviere
filz de raymond laboureur du lieu de montvalen faisant tant
pour luy que pour et au nom et comme tuteur de autre bernard
riviere son co(u)sin absent et pour lequel ce fait fort avec promesse
de luy faire agreer le contenu au p(rese)nt contract quant en sera
requis d'une part et la susd peyronne riviere faisant
ce que s( )ensuit de l advis dud jean fores son mary illec
p(rese)nt et a ce f(er)e l authorisant d au(tr)e lesquelles parties
de gre ont transhige et accorde que ^# renonçans
a toutes pe(ti)tions et demandes qu( )elles pouroit
faire ausd bernard et autre bernard rivieres a cause du dot
de lad feue florette riviere icelluy bernard vieux aud nom
et sien propre a illec reallement et de [con]tant paye baille
et deslivre a lad peyronne riviere sa tante illec p(resen)te et recepvant

savoir est la somme de vingt six livres treize
soulz quatre deniers t(ournoi)s en quartz d escu et doutzains faisant
icelle par lad riviere retiree en ma( )d(ite) p(rese)nce et tesmoings
bas nommes qui s en est contantee et en a quitte et quitte
lesd rivieres ses nepveus avec promesse de ne leur
autre chose demander ny permettre estre demande a( )cause de
sad part et troysiesme dud dot en ses lieu droit et place
laquelle dite somme de vingt six livres treize soulz quatre
deniers t(ournoi)s lad peyronne riviere a illec deslivres aud fores 
son mary illec p(rese)nt quy la receu et s en est [con]tanté et
icelle a recogneue mise et assignee a lad riviere sa femme
stipullant et acceptant en et sur tous et ch(ac)ungs ses biens
meubles immeubles p(rese)ns et advenir pour luy estre restituee
ou aux siens cas de restitu(ti)on advenant et a ces fins
oblige et ypothecque sesd biens q(u'i)l a submis a toutes
rigueurs de justice avec les renontia(ti)ons requises ainsi l( )a
jure et ce dessus lesd rivieres promettent reciproquement
observer et n( )y contrevenir a l obliga(ti)on de leurs biens etc
submis etc renon(ciations) etc jure p(rese)ns anthoine et simon chartrons
fre(res) marchans de vill(emur) et moy not(aire) /

Chartron

